
				এই পাতাটির মুদ্রণ সংশোধন করা প্রয়োজন। 
Sቅgb” r প্ৰাচীন ভারত
ভারতীয় সৈন্যের প্রায় বিশসহস্ৰ (১) পদাতিক ও তিন সহস্ৰ অশ্বারোহী নিহত হইয়াছিল এবং তাহদের সকল রথই ধবংস হইয়াছিল। পোরসের দুই পুত্র এই যুদ্ধে চ্যুত হইয়াছিলেন এবং ঐ জনপদের অধিনায়ক স্পাইটাকাসও (২) রণক্ষেত্রে পতিত হইয়াছিলেন। হস্তি ও রথের পরিচালক, অশ্বারোহী সেনানী ও পোরসের সকল সেনাপতিই হত হইয়াছিলেন। পলায়িত সকল হস্তিগুলিই আলেকজান্দারের করতলগত হইয়াছিল। আলেকজান্দারের অধীনস্থ যে ছয় সহস্র পদাতিক যুদ্ধে ব্ৰতী হইয়াছিল। তন্মধ্যে মাত্র ৮০ জন সৈন্য হত হইয়াছিল। এতদ্ব্যতীত দশজন অশ্বারোহী তীরন্দাজ, শরীর রক্ষী অশ্বারোহীর কুড়িজন ও দুই শত অন্যান্য অশ্বারোহী সৈন্য মৃত্যুমুখে পতিত হইয়াছিল।
যুদ্ধক্ষেত্রে পোরস পূৰ্ব্বাপর বীরের ন্যায় স্বীয় কৰ্ত্তব্য সম্পাদন করিতেছিলেন। তিনি কেবল সেনাপতির কৰ্ত্তব্য সম্পাদন করিয়াই ক্ষান্ত ছিলেন না ; সাহসী সৈনিকের ন্যায় যুদ্ধ করিতে ছিলেন। যখন তিনি স্বীয় অশ্বারোহী সৈন্যের ধ্বংস ও হস্তিসমূহের পরিচালকগণের মৃত্যু ও অধিকাংশ হস্তী নিহত এবং পদাতিক সৈন্য বিধ্বস্ত দেখিলেন, তখন তিনি পারস্য সম্রাট দারিয়াসের ন্যায় যুদ্ধক্ষেত্র পরিত্যাগ করিয়া পলায়নের সর্বপ্রথম দৃষ্টান্ত দেখাইলেন না ; পক্ষান্তরে যতক্ষণ পৰ্যন্ত
- ——
( ১ ) দায়দরস লিখিয়াছেন এই যুদ্ধে যে দ্বাদশ সহস্র ভারতীয় সৈন্য নিহত ও নয় সহস্র বন্দী হইয়াছিল এবং একসহস্রের অধিক মাসিদোনিয়া হত হয় নাই ।
(২) বিশেষজ্ঞগণ অনুমান করেন যে, আলেকজান্দারের তক্ষশিলা হইতে
হাইড্যাসপিস্ যাত্রাকালে এই স্থানে উল্লিখিত স্পাইটাকীসৃ, আলেকজান্দারের সহিত বৃদ্ধ করিয়াছিলেন।

